 2023 წ.
                                                              კირილე პაჭკორია
კირილე პაჭკორია დაიბადა 1889 წლის 23 აპრილს წალენჯიხის რაიონის სოფელ ლიაში. დაწყებითი განათლება ფოთის საქალაქო სასწავლებელში მიიღო. ფოთშივე გაიცნო მან ქართული სიმღერის დიდი მოამაგე ავქსენტი მეგრელიძე, რომლის გუნდშიაც ოთხი წელი იმღერა (1903-1907). კირილემ შეისწავლა ბევრი სიმღერისა და საგალობლის ყველა ხმა. 1908 წელს პაჭკორიების ოჯახი საცხოვრებლად გუდაუთაში გადავიდა. სწორედ აქ წარდგა პირველად კირილე პაჭკორია მსმენელის წინაშე, როგორც დამოუკიდებელი ლოტბარი. პარალელურად გუდაუთიდან სოხუმში ჩადიოდა, სადაც ძუკუ ლოლუას გუნდში მღეროდა. 
1918 წელს კირილე პაჭკორიამ ოჩამჩირეში დააარსა გუნდი. 1921 წლის 9 აგვისტოს მოულოდნელად გარდაიცვალა ძუკუ ლოლუა. მის გუნდს კიწი გეგეჭკორი ჩაუდგა სათავეში, მოადგილედ და ადმინისტრატორად კი კირილე პაჭკორია დაინიშნა. 1925 წლიდან ძუკუ ლოლუას სახელობის გუნდს სათავეში კირილე პაჭკორია ჩაუდგა. მას ხალხური სიმღერების საუკეთესო ცოდნასთან ერთად ხელმძღვანელობის შესანიშნავი უნარიც აღმოაჩნდა. მალე გუნდი საქართველოში ერთ-ერთ ყველაზე საუკეთესო მხატვრულ კოლექტივად იქცა. პირველად სწორედ ამ გუნდმა გაიტანა ქართული ხალხური სიმღერა საქართველოს ფარგლებს გარეთ.1937 წელს, როდესაც მოსკოვში ჩატარდა საქართველოს ლიტერატურისა და ხელოვნების პირველი დეკადა, დასავლეთ საქართველოს ეთნოგრავიულ გუნდს დიდი წარმატება ხვდა წილად.
კირილე პაჭკორიას მიენიჭა შრომის წითელი დროშის ორდენი. 1939 წლის ბოლოს აღმოსავლეთ და დასავლეთ საქართველოს სახელმწიფო ეთნოგრაფიული გუნდები გაერთიანდნენ ქართული ხალხური სიმღერისა და ცეკვის სახელმწიფო ანსამბლად. 1946 წელს კირილე პაჭკორიას მიენიჭა საქართველოს ხელოვნების დამსახურებული მოღვაწის წოდება. 
1967 წლის 28 თებერვალს კ. პაჭკორია გარდაიცვალა. დაკრძალულია თბილისში.


                                     კირილე პაჭკორიას პირადი საარქივო ფონდი
1. კირილე პაჭკორიას კადრების აღრიცხვის პირადი ფურცელი.
1939 წ. 13 თებერვალი. ბლანკი. ხელით შევსებული. წითელი მელანი. ერთვის ფოტო. 4 გვ. 

2. საქართველოს მინისტრთა საბჭოსთან არსებული ხელოვნების საქმეთა სამმართველოს მიერ გაცემული ბრძანება, დროებით სხვა სამსახურში გადასვლასთან დაკავშირებით, კირილე პაჭკორიასა და დავით კავსაძისათვის ხელფასის შენარჩუნების შესახებ.
1940 წ. 4 ივლისი. ნაბეჭდი. ასლი. ბეჭედდასმული. რუსულ ენაზე. 1 გვ. 

3. ხელოვნების საქმეთა სამმართველოს უფროს - ბ. გოგუას მიერ გაცემული ბრძანება, ქართული ხალხური სიმღერისა და ცეკვის ანსამბლის რეორგანიზაციის შესახებ.
პირი: კირილე პაჭკორია, დავით კავსაძე, გრიგოლ კოკელაძე, ნ. შავდია.
1940 წ. 21 აგვისტო. ნაბეჭდი. ბეჭედდასმული. 2 გვ. 

4. კირილე პაჭკორიას განცხადება ხელოვნების საქმეთა სამმართველოს უფროსისადმი, 35 წლიანი შემოქმედებით მოღვაწეობასთან დაკავშირებით, მისი ღვაწლის ღირსეულად დაფასების შესახებ.
1943 წ. 11 აგვისტო. ნაბეჭდი. დადებითი რეზოლუციით. ხელს აწერს  - კ. პაჭკორია. 2 გვ. 

5. კირილე პაჭკორიას მიმართვა საქართველოს კომპარტიის ცენტრალური კომიტეტის მდივან კ. ჩარკვიანსა და ხელოვნების საქმეთა სამმართველოს უფროს შადურისადმი, ხალხური სიმღერისა და ცეკვის ანსამბლში შექმნილ ვითარებასთან დაკავშირებით.
1945 წ. 22 მაისი. ნაბეჭდი. რეზოლუციით. 2 გვ. 

6. კირილე პაჭკორიას განცხადება ხელოვნების საქმეთა სამმართველოს უფოსისადმი, 35 წლიანი შემოქმედებით მოღვაწეობასთან დაკავშირებით, საიუბილეო საღამოს გამართვასთან დაკავშირებით.
1945 წ. 14 აგვისტო. ავტოგრაფი. მელანი. დადებითი რეზოლუციით. მელანი. 1 გვ. 

7. კირილე პაჭკორიას კადრების აღრიცხვის პირადი ფურცელი.
1947 წ. 27 მარტი. ბლანკი. ხელით შევსებული. ერთვის ფოტო. მელანი. 4 გვ. 

8. საქართველოს მინისტრთა საბჭოსთან არსებული ხელოვნების საქმეთა სამმართველოს მმართველისადმი, გასტროლებისთვის კირილე პაჭკორიასთვის ხელფასის დანიშვნის შესახებ.
1950 წ. 5 ივლისი. ნაბეჭდი. ბეჭედდასმული. ასლი. რუსულ ენაზე. 1 გვ. 

9. საქართველოს მინისტრთა საბჭოსთან არსებული ხელოვნების საქმეთა სამმართველოს უფროსის მიერ გაცემული ბრძანება, საქართველოს სიმღერისა და ცეკვის სახელმწიფო ანსამბლის ხელმძღვანელისა და ლოტბარის კირილე პაჭკორიასათვის საყვედურის გამოცხადების შესახებ.
1950 წ. 13 დეკემბერი. ნაბეჭდი. ბეჭედდასმული. 1 გვ. 

10. კირილე პაჭკორიას ავტობიოგრაფია.
27 მარტი. თბილისი. ავტოგრაფი. მელანი. 2 გვ. 

11. კირილე პაჭკორიას შემოქმედებითი მოღვაწეობის ამსახველი საღამოს მოსაწვევი ბარათი. 
პირი - გრ. ბუხნიკაშვილი. 
25 ივნისი. სტამბური. 1 ც. 

12. გრიგოლ ბუხნიკაშვილის მიერ წარმოთქმული მისასალმებები სიტყვა კირილე პაჭკორიას შემოქმედებით საღამოზე.
უთარიღო. ატოგრაფი. ფანქარი. 3 გვ. 

13. საქართველოს მინისტრთა საბჭოსთან არსებული ხელოვნების საქმეთა სამმართველოს მიერ გაცემული კირილე პაჭკორიას დახასიათება.
უთარიღო. ნაბეჭდი. რუსულ ენაზე. 1 გვ. 

14. საქართველოს მინისტრთა საბჭოსთან არსებული ხელოვნების საქმეთა სამმართველოს მიერ გაცემული კირილე პაჭკორიას დახასიათება. 
უთარიღო. ნაბეჭდი. რუსულ ენაზე. 1 გვ. 


